Ա Մ Փ Ո Փ Ա Թ Ե Ր Թ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 20-Ի N956-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՓԵՏՐՎԱՐԻ 18-Ի N146-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 5-Ի N484-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ
	 ՀՀ բարձր տեխնոլոգիական արդյունաբերության նախարարություն

	28․03․2025թ.

	
	N 01/17.2/2531-2025

	1.  «Հայաստանի Հանրապետության կառավարության 2010 թվականի փետրվարի 18-ի N 146-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)՝
1)  2-րդ, 3-րդ, 4-րդ և 5-րդ կետերն ըստ էության հանդիսանում են Նախագծի 1-ին կետի ենթակետեր: Այդ առումով, առաջարկում եմ Նախագծի համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջներին:
2) Նախագծի 2-րդ կետով՝ նոր խմբագրությամբ շարադրվող «Հայաստանի Հանրապետության կառավարության 2010 թվականի փետրվարի 18-ի N 146-Ն որոշման նախաբանում հղում է կատարվում  Հայաստանի Հանրապետության քրեական դատավարության օրենսգրքի (այսուհետ՝ Օրենսգիրք) 143-րդ հոդվածի 8-րդ կետին: Վերոգրյալի վերաբերյալ հարկ է նկատել, որ Օրենսգրքի 143-րդ հոդվածը բաղկացած է միայն 4 մասերից, իսկ Օրենսգրքի մեջբերված հոդվածը նախագծերի հետ վերաբերելի կարգավորում չի նախատեսում:
3) Նախագծի 4-րդ կետում «7-րդ, 9-րդ և 10-րդ ենթակետերում» բառերն առաջարկում եմ փոխարինել «7-րդ, 9-րդ և 10-րդ կետերում» բառերով:
2. Հայաստանի Հանրապետության կառավարության 2007 թվականի ապրիլի 5-ի N 484-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նոր խմբագրությամբ շարադրվող կարգի (այսուհետ՝ Կարգ)՝
1)  2-րդ կետում՝ Հայաստանի Հանրապետության թանկարժեք մետաղների ու թանկարժեք քարերի հաշվառման համակարգի համալրման  նպատակով մեջբերվել են «Թանկարժեք մետաղների մասին» օրենքի 19-րդ հոդվածով սահմանված աղբյուրները, մինչդեռ, հարկ է նկատել, որ նշված հոդվածն ուժը կորցրած է ճանաչվել 2023 թվականի դեկտեմբերի 11-ի N ՀՕ-400-Ն օրենքով: 








2) Համաձայն «Նորմատիվ իրավական ակտերի մասին» օրենքի (այսուհետ՝ Օրենք) 14-րդ հոդվածի 11-րդ մասով սահմանված պահանջի՝ լրացուցիչ համարով կարող է լրացվել գործող նորմատիվ իրավական ակտում լրացումներ կատարելու դեպքում: Հաշվի առնելով այն, որ Հայաստանի Հանրապետության կառավարության 2007 թվականի ապրիլի 5-ի N 484-Ն որոշումն ամբողջությամբ խմբագրվում է, հետևաբար, համարակալումը պետք է համապատասխանի Օրենքի 14-րդ հոդվածի 5-րդ մասով սահմանված պահանջին՝ «5.1» թիվը փոխարինելով «6.» թվով և Կարգի համարակալումը վերանայել: 
Ելնելով վերընշվածից, առաջարկում եմ Կարգի 5-րդ կետում «բացառությամբ սույն կարգի 5.1-ին կետով նախատեսված դեպքի» բառերը փոխարինել «բացառությամբ սույն կարգի 6-րդ կետով նախատեսված դեպքի» բառերով:
3) 7-րդ կետում առաջարկում եմ սպառիչ թվարկել այն անհրաժեշտ փաստաթղթերը, որոնք պետք է ներկայացվեն կազմված նախնական հանձնման - ընդունման ակտին կից՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե  մուտքագրված յուրաքանչյուր իրի փորձաքննության համար:
4) Նույն կետի 3-րդ պարբերությունում «առաջին» բառն առաջարկում եմ փոխարինել «երկրորդ» բառով, նկատի ունենալով այն, որ պիտակի վերաբերյալ կարգավորումը նախատեսված է հիշյալ կետի երկրորդ պարբերությամբ: 
5)  10-րդ և 22-րդ կետերում «պայմանագրով» բառից առաջ առաջարկում եմ լրացնել «սույն կարգի 15-րդ կետով սահմանված» բառերը, հաշվի առնելով այն, որ հիշյալ կետերով նախատեսված պայմանագրերը վերաբերում են Նախագծով նախատեսված նյութական պատասխանատու անձին:
6)  15-րդ կետի 2-րդ պարբերությունում «լրիվ» բառն առաջարկում եմ փոխարինել «լիակատար» բառով, նկատի ունենալով Աշխատանքային օրենսգրքի 240-րդ հոդվածով սահմանված պահանջը:
7) Նախագծին կից «Պետական մարմիններում, պետական հիմնարկներում և կազմակերպություններում գտնվող թանկարժեք մետաղների, թանկարժեք քարերի և դրանցից պատրաստված իրերի հաշվառման քարտերի և մատյանների ձև»-ում «Հասցեն» բառը վերանայման կարիք ունի, նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 17-րդ, 25-րդ և 27-րդ հոդվածներով սահմանված պահանջները, որոնց համաձայն պետական գրանցման կամ պետական հաշվառման համար սահմանված է՝ ֆիզիկական անձանց դեպքում՝ բնակության, հաշվառման վայրի հասցեն, իսկ իրավաբանական անձանց դեպքում` անվանումը, գտնվելու վայրը:
3. «Հայաստանի Հանրապետության կառավարության 2024 թվականի հունիսի 20-ի N 956-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2007 թվականի փետրվարի 8-ի N 134-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	1․ Նախագիծը հանվել է շրջանառությունից՝ հիմք ընդունելով ՀՀ քրեական դատավարության օրենսգիրքը։
















2․




1) Չի ընդունվել։
«Թանկարժեք մետաղների մասին» օրենքի 19-րդ հոդվածն ուժը կորցրած է ճանաչվել պետական պահուստի վերաբերելի մասով` հաշվի առնելով, որ  պետական պահուստը չի գործելու և այդ գործառույթն իրականացվելու է Կոմիտեի կողմից, միաժամանակ Կարգով սահմանվել են թանկարժեք մետաղների և թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի հաշվառման համակարգ, որտեղ հաշվառման համակարգի համալրման աղբյուրներն անհրաժեշտ է հստակեցնել։
2 ) Ընդունվել է։ 












3)  Ընդունվել է։ 






4) Ընդունվել է։ 



5) Ընդունվել է։ 



6) Ընդունվել է։ 


7) Ընդունվել է։ 










3․ Ընդունվել է։ 


	ՀՀ աշխատանքի և սոցիալական հարցերի նախարարություն

	01․04․2025թ.

	
	N ՆՄ/ԳԽ/8921-2025

	Առաջարկություններ և դիտողություններ չունի։
	Ընդունվել է։

	ՀՀ արտաքին գործերի նախարարություն
	27․03.2025թ.

	
	N 1111/16708-25

	Առաջարկություններ և դիտողություններ չունի։
	Ընդունվել է։

	ՀՀ պետական եկամուտների կոմիտե
	01․04․2025թ․

	
	01/3-4/21508-2025

	Առաջարկություններ և դիտողություններ չունի։
	

	 ՀՀ կրթության, գիտության, մշակույթի և սպորտի նախարարություն

	24․03.2025թ.

	
	N01/12.1/8275-2025

	1/ 1-ին կետի 4-րդ ենթակետում «լրացնել նոր ենթակետով՝» բառերը փոխարինել «լրացնել նոր՝ 9-րդ ենթակետով՝» բառերով:
   2/ 1-ին կետի 6-րդ ենթակետում ««23-րդ,» թվից հետո լրացնել «24-րդ,» թիվը» բառերը փոխարինել ««23-րդ,» բառից հետո լրացնել «24-րդ,» բառերը» բառերով:
   2. «Հայաստանի Հանրապետության կառավարության 2007 թվականի ապրիլի 5-ի N 484-Ն որոշման մեջ փոփոխություն կատարելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը.
   1/ Նոր խմբագրությամբ շարադրվող Նախագծի վերնագիրը որպես Կառավարությանը լիազորող նորմ չի համապատասխանում «Թանկարժեք մետաղների մասին» օրենքի 17-րդ հոդվածի 4-րդ մասի պահանջներին: Նախագծի նախաբանում որպես լիազորող նորմ պետք է հղում կատարվի «Թանկարժեք մետաղների մասին» օրենքի 17-րդ հոդվածի 4-րդ մասի պահանջներին: Վերոգրյալով պայմանավորված Նախագծի 1-ին կետը, Կարգի վերնագիրը և Կարգի համապատասխան կետերը պետք է խմբագրվեն, վերոգրյալով պայմանավորված առաջարկում ենք միաժամանակ շրջանառել ««Թանկարժեք մետաղների մասին» օրենքում փոփոխություն կատարելու մասին» օրենքի նախագիծ: 
   2/ 1-ին կետում «հավելված 1-ի» բառերը փոխարինել «հավելվածի» բառով, քանի որ Նախագիծը այլ հավելվածներ չունի:
   3/ N 1 հավելվածում՝
[bookmark: _Hlk196732394]   ա. 4-րդ կետում «Պետական մարմիններում» բառերը անհրաժեշտ է համապատասխանեցնել «Պետական կառավարման համակարգի մարմինների մասին» օրենքի 2-րդ հոդվածի 1-ին մասի պահանջներին.
   





բ. 5.1-ին կետում անհրաժեշտ է հստակ նշել Հայաստանի Հանրապետության կառավարության սահմանած կարգի տվյալները.
   գ. 6-րդ կետում ««1-ին, «2-րդ», «3-րդ» և «4-րդ»» բառերը փոխարինել ««1-ից-4-րդ»» բառերով.
   դ. 7-րդ կետում «անհրաժեշտ փաստաթղթերը» բառերը հստակեցման անհրաժեշտություն ունեն, առաջարկում ենք լրացնել անհրաժեշտ փաստաթղթերի ցանկը.
   ե. 12-րդ, 13-րդ կետերում «ՀՀ» հապավումը բացել.
   զ. 12-րդ կետում նախատեսվող Հայաստանի Հանրապետության ֆինանսների նախարարին թանկարժեք մետաղների գնահատման կարգի սահմանելու լիազորությունը պետք է բխի «Թանկարժեք մետաղների մասին» օրենքի պահանջներից, հետևաբար անհրաժեշտ է այն սահմանել օրենքով.
   է. 25-րդ կետում հստակեցման անհրաժեշտություն ունեն «Հայաստանի Հանրապետության կառավարության որոշումներին համապատասխան» բառերը:
   3. «Հայաստանի Հանրապետության կառավարության 2010 թվականի փետրվարի 18-ի N 146-Ն որոշման մեջ փոփոխություններ կատարելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը.
   1/ Նախագծի 2-րդ կետում վկայակոչված Հայաստանի Հանրապետության քրեական դատավարության օրենսգրքի 143-րդ հոդվածը 8-րդ կետ չունի, հետևաբար առաջարկում ենք այն վերանայել, բացի այդ 2-րդ կետի վերջում անհրաժեշտ է դնել չակերտ:
Անհրաժեշտ է որոշման նախագծի 1-ին կետի 5-րդ ենթակետով նախատեսվող (Որոշման N 2 հավելվածի 24-րդ կետը շարադրել հետևյալ խմբագրությամբ) կարգավորման մեջ «կոմիտեի ղեկավարը, սույն հավելվածի 15-րդ կետով սահմանված ժամկետում, որոշում է կայացնում Հայաստանի Հանրապետության կրթության, գիտության, մշակույթի և սպորտի նախարարության «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը դիմելու մասին» պարբերությունը շարադրել հետևյալ խմբագրությամբ․
  «կոմիտեի ղեկավարը, սույն հավելվածի 15-րդ կետով սահմանված ժամկետում, որոշում է կայացնում դիմելու Հայաստանի Հանրապետության կրթության, գիտության, մշակույթի և սպորտի նախարարության «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը՝ տեղեկացնելով Հայաստանի Հանրապետության կրթության, գիտության, մշակույթի և սպորտի նախարարությանը»։
	1/ Ընդունվել է։
 
2/ Ընդունվել է։


2․ 



1/  Չի ընդունվել, քանի որ «Թանկարժեք մետաղների մասին» օրենքի 17-րդ հոդվածն ուժը կորցրել է 11.12.23 ՀՕ-400-Ն, Կառավարության լիազորող նորմը սահմանվել է «Պետական գույքի կառավարման մասին» օրենքով:
 





2/ Ընդունվել է։

3/ ա․ Չի ընդունվել, քանի որ  «Պետական կառավարման համակարգի մարմինների մասին» օրենքի 2-րդ հոդվածի 1-ին մասի պահանջների համաձայն պետական կառավարման համակարգի մարմիններն են նախարարությունները, Կառավարությանը, վարչապետին և նախարարություններին ենթակա մարմինները, իսկ Նախագիծը վերաբերում է նաև Ազգային ժողովին, արդարադատության, դատախազության և այլ մարմիններին։
բ․ Ընդունվել է։

գ․ Ընդունվել է։

դ․ Ընդունվել է։


ե․ Ընդունվել է։
զ․ Ընդունվել է։ Նախագիծը խմբագրվել է։


է․  Չի ընդունվել։  Նախագիծը խմբագրվել է՝ հստակեցվել է։

3․Նախագիծը հանվել է շրջանառությունից՝ հիմք ընդունելով ՀՀ քրեական դատավարության օրենսգիրքը։























	 ՀՀ առողջապահության նախարարություն

	26․03․2025թ․

	
	N ԱԱ/06.1/9486-2025

	Առաջարկություններ և դիտողություններ չունի։
	Ընդունվել է։

	 ՀՀ  ներքին գործերի նախարարություն
	26․03․2025թ.

	
	N 43/6/76858-25

	Առաջարկություններ և դիտողություններ չունի։
	Ընդունվել է։

	ՀՀ շրջակա միջավայրի նախարարություն
	02․04․2025թ.

	
	N3166-2025

	«Հայաստանի Հանրապետության կառավարության 2010 թվականի փետրվարի 18-ի N 146-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ներկայացնում ենք հետևյալ դիտարկումները.
1) Որոշման նախագծի 2-րդ կետից սկսած համարակալումն սխալ է։ Նախագծի 2-5-րդ կետերը պետք է համարակալվեն որպես նախագծի 1-ին կետի 1-4-րդ ենթակետեր,
2) 2-րդ կետում նշված է․ «Հիմք ընդունելով Հայաստանի Հանրապետության քրեական դատավարության օրենսգրքի 143-րդ հոդվածի 8-րդ կետը՝ Հայաստանի Հանրապետության կառավարությունը որոշում է.», սակայն Հայաստանի Հանրապետության քրեական դատավարության օրենսգրքի 143-րդ հոդվածը վերաբերում է վարույթի մասնակցի կամ վկայի իրավունքի իրականացման սահմանափակմանը։ Այդ հոդվածը չի պարունակում կառավարությանը լիազորող նորմ, բացի այդ, հոդվածը չունի 8-րդ կետ։
2.«Հայաստանի Հանրապետության կառավարության 2024 թվականի հունիսի 20-ի N 956-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2007 թվականի փետրվարի 8-ի N 134-Ն որոշումն ուժը կորցրած ճանաչելու մասին» և «Հայաստանի Հանրապետության կառավարության 2007 թվականի ապրիլի 5-ի N 484-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծերի վերաբերյալ շրջակա միջավայրի նախարարությունը դիտողություններ և առաջարկություններ չունի։
	



1․  Նախագիծը հանվել է շրջանառությունից՝ հիմք ընդունելով ՀՀ քրեական դատավարության օրենսգիրքը։








2․ Ընդունելի է

	ՀՀ պաշտպանության նախարարություն
	25․03.2025թ.

	
	N ՊՆ/510/3495-2025

	Առաջարկություններ և դիտողություններ չունի։
	Ընդունվել է։

	ՀՀ էկոնոմիկայի նախարարություն
	01․04.2025թ.

	
	N01/6629-2025

	1.      «Հայաստանի Հանրապետության կառավարության 2010 թվականի փետրվարի 18-ի N146-Ն որոշման մեջ փոփոխություններ կատարելու մասին» ՀՀ կառավարության որոշման նախագծի 2-րդ կետով նոր խմբագրությամբ շարադրվող նախաբանը լրամշակման կարիք ունի՝ հաշվի առնելով, որ ՀՀ քրեական դատավարության օրենսգրքի 143-րդ հոդվածը 8-րդ կետ չունի։           
2.      «Հայաստանի Հանրապետության կառավարության 2024 թվականի հունիսի 20-ի N956-Ն որոշման մեջ փոփոխություններ, լրացումներ կատարելու և Հայաստանի Հանրապետության կառավարության 2007 թվականի փետրվարի 8-ի N134-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 5-րդ ենթակետով նոր խմբագրությամբ շարադրվող 24-րդ կետում լրամշակել «օրենքի համատեքստում կարող է ընդգրկվել» դրույթը, քանի որ այն չի համապատասխանում իրավական որոշակիության սկզբունքին: Նշվածի վերաբերյալ ՀՀ Սահմանադրական դատարանն իր մի շարք որոշումներում արձանագրել է, որ յուրաքանչյուր նորմ պետք է ձևակերպված լինի բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը (ՍԴՈ-630), օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (ՍԴՈ-1176): Բացի այդ, ՀՀ Սահմանադրական դատարանը արձանագրել է, որ իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ (ՍԴՈ-1213):                                                  
[bookmark: _Hlk194662987]3.      Նախագծի 1-ի 1-ին կետի 5-րդ ենթակետով նոր խմբագրությամբ շարադրվող 24-րդ կետում «կազմակերպությանը» բառից հետո «դիմելու» բառը փոխարինել «հանձնելու» բառով՝ հաշվի առնելով Նախագծի 1-ին կետի 1-ին ենթակետով նախատեսված փոփոխությունը։                                                                                                   
[bookmark: _Hlk194663073]4.      Նախագծի 1-ին կետի 5-րդ ենթակետով նոր խմբագրությամբ շարադրվող 24-րդ կետում «ազգային պահուստ չհանդիսացող» բառերը փոխարինել «թանկարժեք մետաղների և թանկարժեք քարերի ազգային պահուստ չհամարվող» բառերով՝ հաշվի առնելով Նախագծի 1-ին կետի 1-ին ենթակետով նախատեսված փոփոխությունը։                            
[bookmark: _Hlk194663131]5.      Նախագծի 1-ին կետի 5-րդ ենթակետով նոր խմբագրությամբ շարադրվող 24-րդ կետում «գրանցամատյանում հաշվառելու, պահպանելու, օգտագործելու կամ ծախսելու (օտարելու)» բառերը փոխարինել «մատյանում հաշվառման, պահպանման, օգտագործման կամ ծախսման» բառերով՝ հաշվի առնելով «Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին» ՀՀ կառավարության որոշման նախագիծը։                                  
6.      Նախագծի 1-ին կետի 5-րդ ենթակետով նոր խմբագրությամբ շարադրվող 24-րդ կետն առաջարկվում է շարադրել երկու ենթակետի տեսքով՝ առանձին սահմանելով թանկարժեք մետաղների և թանկարժեք քարերի ազգային պահուստ համարվող և չհամարվող առարկաների վերաբերյալ կարգավորումները։                                         
7.      Նախագծի 1-ին կետի 6-րդ ենթակետով կատարվող լրացումը լրամշակման կարիք ունի՝ հաշվի առնելով, որ Նախագծի 1-ին կետի 5-րդ ենթակետով նոր խմբագրությամբ շարադրվող 24-րդ կետով նախատեսվող կարգավորումը վերաբերում է երկու դեպքի, որոնցից միայն մեկի դեպքերում է հնարավոր գույքը հրապարակային սակարկություններով իրացնել։                                                                                                                    
8.      «Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին»» ՀՀ կառավարության որոշման նախագծի (այսուհետ՝ Նախագիծ 1) 1-ին կետից հետո առաջարկվում է հանել «(այսուհետ՝ Որոշում)» բառերը՝ հաշվի առնելով, որ հետագա շարադրանքում այն չի կիրառվում։ 
[bookmark: _Hlk194663459][bookmark: _Hlk202264287]9.      Նախագիծ 1-ով նոր խմբագրությամբ շարադրվող որոշման վերնագրում, 1-ին կետում, որոշմամբ հաստատվող հավելվածի վերնագրում «ՀԱՎԱՔԱԾՈՒԻ» բառերը փոխարինել «ՊԱՀՈՒՍՏԻ» բառերով՝ հիմք ընդունելով «Թանկարժեք մետաղների մասին» օրենքի 20-րդ հոդվածը։                                                                                                                      
10.  Նախագիծ 1-ի 1-ին կետում <<Պետական>> բառից առաջ լրացնել «Հաստատել» բառը, իսկ «հավելված 1-ի» բառերը փոխարինել «հավելվածի» բառով՝ հաշվի առնելով, որ միայն մեկ հավելված է հաստատվում։ Միաժամանակ, անհրաժեշտ է շտկել նաև հավելվածի վավերապայմանները։                                                                                                      
11.  Նախագիծ 1-ով հաստատվող հավելվածի (այսուհետ՝ Հավելված) 4-րդ կետից հանել «հաշվառված» բառը։                                                                                                   
12.  Հավելվածի 5․1-ին կետի համարակալումը շտկել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված կարգավորումը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Միաժամանակ, անհրաժեշտ է խմբագրել նաև Հավելվածի 5-րդ կետով կատարված հղումը։                       
13.  Հավելվածի 6-րդ կետից հետո և հետագա շարադրանքում մյուս բոլոր չհամարակալված պարբերություններն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված կարգավորումը, որի համաձայն՝ Ենթաօրենսդրական նորմատիվ իրավական ակտերում կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:                                                                            
[bookmark: _Hlk194663842]14.  Հավելվածի 8-րդ կետում «որոշման ընդունումը» բառերը փոխարինել «որոշումն ուժի մեջ մտնելը» բառերով։                                                                                                                           
15.  Հավելվածի 12-րդ և 13-րդ կետերում «ՀՀ» հապավումները գրել ամբողջական՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածով սահմանված կարգավորումը, իսկ 20-րդ և 24-րդ կետերում հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 17-րդ և 18-րդ հոդվածով սահմանված կարգավորումները։
	1․  Նախագիծը հանվել է շրջանառությունից՝ հիմք ընդունելով ՀՀ քրեական դատավարության օրենսգիրքը։


2․Ընդունելի չէ։  Նախագիծը ծանրաբեռնելու կարիք չկա, իսկ  ձևակերպումը գործող որոշմամբ արդեն իսկ առկա է։
















3․ Ընդունվել է։



4․Ընդունվել է։




5․Չի ընդունվել։ Նախադասության բովանդակությունը պահանջում է նշված հոլովաձևի շարադրանք։




6․ Ընդունվել է։




7․ Ընդունվել է։




8․ Ընդունվել է։




9․  Ընդունվել է։



10․ Ընդունվել է։




11․ Ընդունվել է։

12․ Ընդունվել է։





13․ Ընդունվել է։






14․Ընդունվել է։

15․Ընդունվել է։

	 ՀՀ միջուկային անվտանգության կարգավորման պետական կոմիտե

	19․03.2025թ.

	
	N01/610/400-2025

	Առաջարկություններ և դիտողություններ չունի։
	Ընդունվել է։

	 ՀՀ կադաստրի կոմիտե

	25․03.2025թ.

	
	NՍԹ/6058-2025

	Առաջարկություններ և դիտողություններ չունի։
	Ընդունվել է։

	Ֆինանսների նախարարություն
	17․04․2025թ․

	
	N  01/11-1/7904-2025

	Ի պատասխան Ձեր սույն թվականի մարտի 20-ի N ԴԽ//8823-2025 գրության` ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2024 թվականի հունիսի 20-ի N 956-Ն որոշման մեջ փոփոխություններ, լրացումներ կատարելու և «Հայաստանի Հանրապետության կառավարության 2007 թվականի փետրվարի 8-ի N134-Ն որոշումն ուժը կորցրած ճանաչելու մասին» և «Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին» ՀՀ կառավարության որոշման նախագծերը և հայտնում է հետևյալը.
«Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին» ՀՀ կառավարության որոշման նախագծի հիմնավորման մեջ նշվում է, որ նախագծի ընդունման կապակցությամբ համապատասխան հաստիքների ավելացման վերաբերյալ վարչապետի որոշման նախագծի ընդունման արդյունքում Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի 6 նոր հաստիքների ավելացման գծով պետական բյուջեի ծախսերը կավելանան 27.3 մլն դրամով:
Այս կապակցությամբ, հաշվի առնելով պետական բյուջեի ֆիսկալ շրջանակի սահմանափակումները, նախագծի վերաբերյալ առարկություն չունենք, եթե  նախագծի հիմնավորումը խմբագրվի և նախատեսվի, որ հաստիքների ավելացումը չի հանգեցնի ՀՀ պետական բյուջեից ծախսերի ավելացման և կիրականացվի Հայաստանի Հանրապետության տարածքային կառավարման և ենթակառուցվածքների նախարարության ընդհանուր հաստիքների շրջանակներում:  
Միաժամանակ հայտնում ենք, որ «Հայաստանի Հանրապետության կառավարության 2024 թվականի հունիսի 20-ի N 956-Ն որոշման մեջ փոփոխություններ, լրացումներ կատարելու և «Հայաստանի Հանրապետության կառավարության 2007 թվականի փետրվարի 8-ի N134-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	1․  2025 թվականի ապրիլի 22-ին  ՀՀ վարչապետի կողմից ընդունվել է N 324-Ա որոշումը, որով ՀՀ ՏԿԵՆ-ի Պետական գույքի կառավարման կոմիտեի աշխատողների առավելագույն թիվը՝ 95-ից փոխարինվել է 101 թվով: 




















2․ Ընդունելի է։ 


	Քաղաքաշինության կոմիտե

	28․03.2025թ.

	
	N 01/18.1/4932-2025

	Առաջարկություններ և դիտողություններ չունի։
	Ընդունվել է։

	ՀՀ ազգային անվտանգության ծառայություն
	31․03.2025թ.

	
	N  11/391

	Առաջարկություններ և դիտողություններ չունի։
	Ընդունվել է։

	ՀՀ վիճակագրական կոմիտե
	19․03․2025թ

	
	N ՎԿ/3-04/1367-2025

	Առաջարկություններ և դիտողություններ չունի։
	Ընդունվել է։

	ՀՀ Արագածոտնի մարզպետի աշխատակազմ
	21․03.2025թ.

	
	N04//02028-2025

	Առաջարկություններ և դիտողություններ չունի։
	Ընդունվել է։

	ՀՀ Արարատի մարզպետի աշխատակազմ
	19․03.2025թ.

	
	N 01//01904-2025

	Առաջարկություններ և դիտողություններ չունի։
	 Ընդունվել է։

	ՀՀ Արմավիրի մարզպետի աշխատակազմ
	18․03.2025թ.

	
	N 01/13/02115-2025

	Նախագծերը արժանացել են հավանության և «Հայաստանի Հանրապետության կառավարության 2024 թվականի հունիսի 20-ի N956-Ն որոշման մեջ փոփոխություններ, լրացումներ կատարելու և Հայաստանի Հանրապետության կառավարության 2007 թվականի փետրվարի 8-ի N134-Ն որոշումն ուժը կորցրած ճանաչելու մասին», ինչպես նաև «Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին» որոշումների նախագծերի վերաբերյալ առաջարկներ չկան, իսկ «Հայաստանի Հանրապետության կառավարության 2010 թվականի փետրվարի 18-ի N146-Ն որոշման մեջ փոփոխություններ կատարելու մասին» որոշման նախագծում (այսուհետ՝ Նախագիծ) առաջարկում եմ դրույթների շարադրումը համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներին, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով, որոնք կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
	Ընդունվել է։

	ՀՀ Գեղարքունիքի  մարզպետի աշխատակազմ
	20․03․2025թ․

	
	N 01//2403-2025

	Առաջարկություններ և դիտողություններ չունի։
	Ընդունվել է։

	ՀՀ Լոռու մարզպետի աշխատակազմ
	20․03.2025թ.

	
	N01/109,4/02543-2025

	Առաջարկություններ և դիտողություններ չունի։
	Ընդունվել է։

	ՀՀ Կոտայքի մարզպետի աշխատակազմ
	25․03.2025թ.

	
	N 01/12/02631-2025

	Առաջարկություններ և դիտողություններ չունի։
	Ընդունվել է։

	ՀՀ Շիրակի մարզպետի աշխատակազմ
	20․03.2025թ.

	
	N 01/16/02631-2025

	Առաջարկություններ և դիտողություններ չունի։
	Ընդունվել է։

	ՀՀ Սյունիքի մարզպետի աշխատակազմ
	25․03.2025թ.

	
	N 01/14/02196-2025

	Առաջարկություններ և դիտողություններ չունի։
	Ընդունվել է։

	ՀՀ Վայոց ձորի մարզպետի աշխատակազմ
	25․03.2025թ․

	
	N 01/15/1866-2025

	Առաջարկություններ և դիտողություններ չունի։
	Ընդունվել է։

	ՀՀ Տավուշի մարզպետի աշխատակազմ
	24․03.2025թ.

	
	N 01//01474-2025

	Առաջարկություններ և դիտողություններ չունի։
	Ընդունվել է։

	ՀՀ արդարադատության նախարարություն
	16․06․2025թ․

	
	N 27.3/26029-2025

	[bookmark: _Hlk202264302]1. «Հայաստանի Հանրապետության կառավարության 2007 թվականի ապրիլի 5-ի N484-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նոր խմբագրությամբ շարադրվող Հայաստանի Հանրապետության կառավարության 2007 թվականի ապրիլի 5-ի N484-Ն որոշման (այսուհետ՝ Որոշում) վերնագրում և 1-ին կետում «պահուստի» բառն անհրաժեշտ է փոխարինել «հավաքածուի» բառով՝ հիմք ընդունելով «Պետական գույքի կառավարման մասին» օրենքի 6-րդ հոդվածի 1-ին մասի 24-րդ կետը:
Նույն դիտարկումը վերաբերում է Նախագծի 1-ին կետով նոր խմբագրությամբ շարադրվող Որոշման հավելվածի վերնագրին:
2. Նախագծի 1-ին կետով նոր խմբագրությամբ շարադրվող Որոշման հավելվածի (այսուհետ՝ Հավելված) վավերապայմաններում անհրաժեշտ է լրացնել Որոշման վավերապայմանները: 
3. Հավելվածի վերնագրի «կարգը հաստատելու մասին» բառերն անհրաժեշտ է հանել:
[bookmark: _Hlk163555410]4. Հավելվածի 2-րդ կետի համաձայն՝  Հայաստանի Հանրապետության թանկարժեք մետաղների ու թանկարժեք քարերի հաշվառման համակարգը (այսուհետ` հաշվառման համակարգ) կարող են համալրվել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) միջոցով` Հայաստանի Հանրապետության վարչապետի համաձայնությամբ, ինչպես նաև հետևյալ միջոցների և աղբյուրների հաշվին.(…)
Սույն դեպքում, նկատի ունենալով Հավելվածի կարգավորումները՝ առաջարկում ենք Հավելվածի 2-րդ կետում «ու թանկարժեք քարերի» բառերը փոխարինել «, թանկարժեք քարերի ու դրանցից պատրաստված իրերի» բառերը:
Բացի այդ, նշված կետում անհրաժեշտ է հստակեցնել, թե ինչ կարգով է տրվում Հայաստանի Հանրապետության վարչապետի համաձայնությունը:
5. Հավելվածի 2-րդ կետի 3-րդ ենթակետում «նվերներով» բառն անհրաժեշտ է փոխարինել «իրերով» բառով: Միաժամանակ, առաջարկում ենք Հավելվածի 2-րդ կետի 3-րդ ենթակետում «ստացած» բառից առաջ լրացնել «նվեր» բառը:
6. Հավելվածի 2-րդ կետի 4-րդ ենթակետում «այլ հիմքերով» ձևակերպումն անհրաժեշտ է վերանայել և հստակ սահմանել թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի պետական սեփականությանն անցնելու հիմքերը՝ ելնելով իրավական որոշակիության սկբունքից:
7. Հավելվածի 3-րդ կետի համաձայն՝ հաշվառման համակարգի արժեքները ենթակա են պարտադիր հաշվառման և կառավարման` Կոմիտեի  կողմից:
Հավելվածի կարգավորումներից պարզ է դառնում, որ «արժեք» հասկացությունը կիրառելիս, նկատի է առնվում թանկարժեք մետաղները, թանկարժեք քարերը և դրանցից պատրաստված իրերը: Նշված հասկացությունը կիրառվում է նաև Հավելվածի 4-րդ, 21-րդ, 22-րդ, 24-րդ, 25-րդ կետերում, 26-րդ կետի 1-ին, 2-րդ և 3-րդ ենթակետերում: 
Միաժամանակ Հավելվածի 5-րդ կետի համաձայն՝ պետական մարմիններում, պետական հիմնարկներում ու կազմակերպություններում` բացառությամբ սույն կարգի 6-րդ կետով նախատեսված դեպքի, գտնվող թանկարժեք մետաղների, թանկարժեք քարերի և դրանցից պատրաստված իրերի (այսուհետ` իրեր) հաշվառումն իրականացնում են համապատասխան պետական մարմինը, պետական հիմնարկը և կազմակերպությունը` հաշվառման մատյանների միջոցով՝ համաձայն սահմանված ձևի: Հաշվառման մատյանները կարվում, էջակալվում են, վերջին էջում գրվում է էջերի թիվը, տալու օրը, ամիսը և ստորագրվում են համապատասխան մարմնի ղեկավարի կողմից: 
Իսկ Հավելվածի 27-րդ և 28-րդ կետերում կիրառվում է «հաշվառման համակարգի իրեր» ձևակերպումը:
Սույն դեպքում, նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ առաջարկում ենք Հավելվածում կիրառվող ձևակերպումները համապատասխանեցնել միմյանց, տարընկալումներից խուսափելու նպատակով:
8. Հավելվածի 7-րդ կետի համաձայն՝ մուտքագրվող յուրաքանչյուր իրի համար նախատեսված հաշվառման մատյանում յուրաքանչյուր իրի համար բացվում է անհատական համար: Հաշվառման մատյաններում նշվում են սույն կետի «1-ից-4-րդ» ենթակետերով սահմանված` դրանք բնութագրող վավերապայմանները (ռեկվիզիտները) և մանրամասն նկարագրությունը, իսկ Կոմիտե մուտքագրվող իրի համար բնութագրող վավերապայմանները և մանրամասն նկարագրությունը լրացվում են ըստ Կոմիտեի կողմից տրված մասնագիտական եզրակացության: (…)
Սույն դեպքում պարզ չէ, թե Կոմիտեի կողմից տրված ինչ մասնագիտական եզրակացության մասին է խոսքը, ուստի նշված կարգավորումն ունի հստակեցման կարիք:
Բացի այդ, Հավելվածի 7-րդ կետում ««1-ից-4-րդ»» բառերն առաջարկում ենք փոխարինել «1-4-րդ» բառերով:
Միաժամանակ Հավելվածի 7-րդ կետի 1-4-րդ ենթակետերում նախատեսված տվյալները և Ձևի համապատասխան աղյուսակներում նշված տվյալները չեն համապատասխանում միմյանց, ուստի անհրաժեշտ է դրանք վերանայել:
Բացի այդ, Հավելվածի 7-րդ կետում, 8-րդ կետի 1-ին ենթակետում կիրառվում է «մասնագիտական եզրակացություն», իսկ 12-րդ կետում «փորձաքննության եզրակացություն» ձևակերպումները: Սույն դեպքում, եթե խոսքը վերաբերում է նույն եզրակացությանը, ապա հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասն՝ անհրաժեշտ է նշված ձևակերպումներն համապատասխանեցնել միմյանց:
9. Հավելվածի 8-րդ կետի համաձայն՝ յուրաքանչյուր իր Կոմիտե մուտքագրվելուց առաջ ներկայացվում է՝ «Փորձագիտական կենտրոն» պետական ոչ առևտրային կազմակերպության կողմից փորձաքննության, որի համար կազմվում է նախնական հանձնման - ընդունման ակտ, որին կից ներկայացվում են 7-րդ կետով նշված անհրաժեշտ փաստաթղթերը, անհրաժեշտության դեպքում նաև՝ փորձագիտության բնագավառի մասնագետի կողմից պահանջվող լրացուցիչ փաստաթղթերը: Նախնական հանձնման - ընդունման ակտում պետք է նշված լինեն իրի անվանումը, քանակը, ընդհանուր քաշը, համառոտ արտաքին նկարագիրը: 
[bookmark: _Hlk203729694]Նշված կարգավորումից պարզ է դառնում որ յուրաքանչյուր իրի մասով նախքան Կոմիտեի մուտքագրվելը պետք է իրականացվի փորձաքննություն Հայաստանի Հանրապետության «Փորձագիտական կենտրոն» ՊՈԱԿ-ի կողմից, մինչդեռ Հավելվածով կարգավորված չեն փորձաքննության իրականացման վերաբերյալ մի շարք հարցեր, մասնավորապես՝ Հավելվածով չի հստակեցվում Հայաստանի Հանրապետության կառավարության 2021 թվականի նոյեմբերի 11-ի թիվ 1864-Լ որոշմամբ սահմանված ո՞ր տեսակի կամ ենթատեսակի փորձաքննություն պետք է իրականացվի, և ի՞նչ հարցերի շրջանակ պետք է պարզաբանվի փորձաքննության արդյունքում։
Վերոգրյալը հաշվի առնելով, գտնում ենք, որ Հավելվածն ունի լրամշակման կարիք:
Միաժամանակ Հավելվածով սահմանված է նշված փորձաքննությունը բացառապես Հայաստանի Հանրապետության Փորձագիտական կենտրոն ՊՈԱԿ-ի կողմից իրականացվելու պարտադիր պայման, մինչդեռ բացակայում է տվյալ կազմակերպության կողմից կատարման անհնարինության դեպքում այլ փորձագիտական հաստատությանը հանձնարարելու իրավական հնարավորությունը։
10. Հավելվածի 8-րդ կետից հետո շարադրված 1-ին և 2-րդ ենթակետերը բովանդակային առումով առանձին կարգավորումներ են, ուստի անհրաժեշտ է դրանք նախատեսել առանձին կետերի տեսքով: Նշվածից ելնելով անհրաժեշտություն կառաջանա վերանայել նաև Հավելվածի 8-րդ կետի 2-րդ ենթակետում կատարված հղումը, ինչպես նաև 8-րդ կետից հետո Հավելվածի կետերի համարակալումը:
11. Հավելվածի 9-րդ կետի համաձայն՝ սույն կարգի 8-րդ կետով սահմանված իրերի կապարակնիքների կամ թանկարժեք քարեր պարունակող իրերի տուփերի կամ կապարակնիքների վնասված չլինելու պարագայում իրերի կամ տուփերում պարունակվող թանկարժեք քարեր պարունակող իրերի պիտակների վրա նշված իրը՝ բնութագրող վավերապայմաններին անհամապատասխանության դեպքում, Կոմիտեն օրենքով սահմանված կարգով և չափով կրում է պատասխանատվություն (բացառությամբ Հայաստանի Հանրապետության 2024 թվականի հուլիսի 11-ի թիվ 1094-Ա որոշմամբ Կոմիտեին փոխանցված իրերի):
Սույն դեպքում, անհրաժեշտ է հստակեցնել, թե որ օրենքով սահմանված կարգով և չափով է կրում պատասխանատվություն Կոմիտեն: 
Նույն դիտարկումը վերաբերում է Հավելվածի 11-րդ կետին:
12. Հավելվածի 10-րդ կետի համաձայն՝ սույն կարգի 8-րդ կետով սահմանված իրերի կապարակնիքների կամ թանկարժեք քարեր պարունակող իրերի տուփերի կամ կապարակնիքների վնասված լինելու դեպքում` նյութական պատասխանատու անձն անմիջապես տեղյակ է պահում Կոմիտեի նախագահին, որից հետո 15-օրյա ժամկետում` Կոմիտեի կողմից կազմակերպվում է տուփերում պարունակվող իրերի փորձաքննություն:
Սույն դեպքում անհրաժեշտ է հստակեցնել, թե ինչ կարգով է պատասխանատու անձը տեղյակ պահում Կոմիտեի նախագահին:
Բացի այդ, պարզ չէ, թե իրերի կապարակնիքների կամ թանկարժեք քարեր պարունակող իրերի տուփերի կամ կապարակնիքների վնասված լինելու դեպքում կազմակերպվող փորձաքննությունն ում կողմից է իրականացվելու և ինչ ժամկետներում:
13. Հավելվածի 14-րդ կետում օգտագործված անկախ գնահատող ձևակերպման արդյունքում փաստացի գնահատողի որակավորում ունեցող ցանկացած անձի վերապահվում է նշված իրերի գնահատման իրավունք, մինչդեռ գնահատման և փորձաքննությունների իրականացման գործընթացները թե՛ բովանդակային և թե՛ իրավական կարգավորումների տեսանկյունից լիովին տարբեր են։ Հավելվածի 8-րդ կետում օգտագործվում է «փորձաքննություն» հասկացությունը, ինչը չի նույնանում 14-րդ կետում նշված գնահատողի կողմից իրականացվող գնահատման գործունեության հետ։ Ուստի առաջարկում ենք Նախագծի 8-րդ և 14-րդ կետերում փորձաքննությունների իրականացման մասով ցուցաբերել միատեսակ մոտեցում՝ նշված երկու դեպքերում սահմանելով փորձագետի կողմից փորձաքննության իրականացման պահանջ։
14. Հավելվածի 16-րդ կետում «փաստաթղթերում» բառն առաջարկում ենք փոխարինել «ակտում» բառով:
15. Հավելվածի 21-րդ կետի համաձայն՝ հաշվառման համակարգի արժեքները գույքագրվում են Հայաստանի Հանրապետության ֆինանսների նախարարության կողմից սահմանված կարգով։
Նշված կարգավորմամբ, ըստ էության, սահմանվում է լիազորող նորմ:
Սույն դեպքում, եթե նշված լիազորող նորմի հիման վրա նախատեսվում է ընդունել ենթաօրենսդրական նորմատիվ իրավական ակտ, ապա հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետը, համաձայն որի՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Ինչպես նաև նույն հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:
16. Հավելվածի Ձևի վերևի աջ անկյունում «ՀՀ կառավարության ------ թվականի --------Ն որոշման» բառերն անհրաժեշտ է հանել:
17․ Միաժամանակ, Նախագծի հիմնավորումներում, որպես լրացուցիչ ծախս հաշվի են առնված միայն Կոմիտեի 6 աշխատակցի աշխատավարձի և դրան հավասարեցված վճարների գումարները, մինչդեռ դրանում ներառված չեն փորձագիտական ծառայության մատուցման արժեքների վերաբերյալ նախնական հաշվարկները։ Միաժամանակ Նախագծով կարգավորված չէ, թե ո՞ր պետական մարմնի ֆինանսական միջոցների հաշվին պետք է իրականացվեն նշված փորձաքննությունները, ինչը հետագայում էականորեն կարող է խոչընդոտել փորձաքննությունների կատարման բնականոն ընթացքին։
18. «Հայաստանի Հանրապետության կառավարության 2024 թվականի հունիսի 20-ի N956-Ն որոշման մեջ փոփոխություններ, լրացումներ կատարելու և Հայաստանի Հանրապետության կառավարության 2007 թվականի փետրվարի 8-ի N134-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) նախաբանում ««Պետական գույքի կառավարման մասին» օրենքի 6-րդ հոդվածի 1-ին մասի 24-րդ կետի և» բառերն առաջարկում ենք հանել:
19. Նախագիծ 1-ի 1-ին կետի 4-րդ ենթակետով նախատեսված լրացման արդյունքում անհրաժեշտություն կառաջանա Հայաստանի Հանրապետության կառավարության 2024 թվականի հունիսի 20-ի N956-Ն որոշման N 1 հավելվածի 17-րդ կետի 8-րդ ենթակետում «:» կետադրական նշանը փոխարինել «.» կետադրական նշանով:
	1․Ընդունվել է։











2․  Ընդունվել է։



3․ Ընդունվել է։

4․ Ընդունվել է։













5․ Ընդունվել է։



6․ Պարզաբանում՝ հաշվի առնելով այն հանգամանքը, որ բոլոր հնարավոր տարբերակները հնարավոր չի կանխատեսել և յուրաքանչյուր դեպքի համար անհրաժեշտ է լինելու փոփոխել որոշումը՝ սահմանվել է նշված դրույթը։




7․ Ընդունվել է։





















8․ Ընդունվել է։




















9․Ընդունվել է։ 
Միաժամանակ հարկ ենք համարում նշել, որ հարցադրումներն իրականացվելու են փորձաքննության ներկայացնելիս և նույնական են լինելու 7-րդ կետով նշված ձևակերպումների հետ։






















10․Ընդունվել է։






11. Քաղաքացիական ծառայողների նյութական պատասխանատվության հարցերը կանոնակարգված են մի շարք իրավական ակտերով, ներառյալ քաղաքացիական ծառայությանը, գույքային վնասի հատուցմանը և աշխատանքային հարաբերություններին վերաբերող օրենքներով և ենթաօրենսդրական ակտերով։Նախագիծը լրացուցիչ չծանրաբեռնելու նպատակով բոլորը չեն սահմանվել։


12․Ընդունվել է













13․   Ընդունվել է։





14․  Ընդունվել է։


15․   Պետական գույքի կառավարման կոմիտեն համապատասխան գրությամբ դիմել է ՀՀ ֆինանսների նախարարությանը՝ խնդրելով հայտնել դիրքորոշում ՀՀ ֆինանսների և էկոնոմիկայի նախարարի համապատասխան հրամանները (08.06.2007թ. թիվ 494-Ն, 495-Ն և 27․06․2007թ․ թիվ 539-Ն հրամանները) ուժը կորցրած ճանաչելուն ուղղված գործընթացի վերաբերյալ և պատասխան գրությամբ հրամաններն ուժը կորցրած ճանաչելու վերաբերյալ առաջարկ չի ստացվել։ Ելնոլով վերոգրյալից՝ հաշվառման համակարգի արժեքները գույքագրվում են  ՀՀ ֆինանսների նախարարության կողմից սահմանված կարգով։



16․  Ընդունվել է։

17․   Ընդունվել է։
Միաժամանակ հարկ ենք համարում նշել, որ ներկայումս, հաշվի առնելով այն հանգամանքը, որ գործառույթը երբևէ չի իրականացվել Կոմիտեի կողմից հստակ հաշվարկ հնարավոր չէ ներկայացվել, այն կներկայացվի բյուրետային հայտով։


18․  Ընդունվել է։






19․  Ընդունվել է։



	ՀՀ վարչապետի աշխատակազմի սոցիալական հարցերի վարչություն

	25.08.2025թ.

	
	N 02/16.32/27614-2025

	1. Նախագծի 1-ին կետով նոր խմբագրությամբ շարադրվող ՀՀ կառավարության 2007 թվականի ապրիլի 5-ի N 484-Ն որոշման հավելվածի 6-րդ կետը, որով նախատեսվում է, որ պետական և համայնքային թանգարաններում գտնվող՝ թանկարժեք մետաղներից և թանկարժեք քարերից պատրաստված թանգարանային առարկաների հաշվառումն ու պահպանությունն իրականացնում են թանգարանները` Հայաստանի Հանրապետության կառավարության 2012 թվականի մայիսի 31-ի թիվ 705-Ն որոշմամբ սահմանված կարգով, մեր կարծիքով, որոշման կարգավորման առարկայից դուրս է, քանի որ որոշման նախաբանում որպես դրա ընդունման լիազորող նորմ նշվում է «Պետական գույքի կառավարման մասին» օրենքի 6-րդ հոդվածի 1-ին մասի 24-րդ կետը, համաձայն որի Կառավարությունը հաստատում է պետական մարմինների, հիմնարկների և կազմակերպությունների հաշվեկշռում հաշվառված՝ պետական սեփականություն հանդիսացող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի, բացառությամբ Հայաստանի Հանրապետության կենտրոնական բանկի հաշվեկշռում գտնվող արժեքների և Հայաստանի Հանրապետության թանկարժեք մետաղների և թանկարժեք քարերի ազգային հավաքածուի, ընդունման, պահպանության, օգտագործման, ծախսման, հաշվառման, ինչպես նաև դրանց տեղաբաշխման և գտնվելու վայրերը որոշելու կարգը, բացի այդ վերը նշված օրենքի 5-րդ հոդվածի 1-ին մասի 5-րդ կետի  համաձայն «Պետական գույքի կառավարման մասին»  օրենքի իմաստով պետական գույք է համարվում Հայաստանի Հանրապետությանը սեփականության իրավունքով պատկանող անշարժ և շարժական գույքը, ներառյալ՝ պետական մարմինների, հիմնարկների և կազմակերպությունների հաշվեկշռում հաշվառված՝ պետական սեփականություն հանդիսացող թանկարժեք մետաղները, թանկարժեք քարերը, ինչպես նաև թանկարժեք մետաղներից և թանկարժեք քարերից պատրաստված իրերը, բացառությամբ Հայաստանի Հանրապետության կենտրոնական բանկի հաշվեկշռում գտնվող արժեքների և Հայաստանի Հանրապետության թանկարժեք մետաղների և թանկարժեք քարերի ազգային հավաքածուի։ Միաժամանակ, «Թանկարժեք մետաղների մասին» օրենքի 20-րդ հոդվածի 3-րդ մասի համաձայն Ազգային պահուստում հաշվառման են ենթակա նաև պետական և համայնքային թանգարաններում և մշակութային կազմակերպություններում, արխիվներում գտնվող թանկարժեք մետաղները, ինչպես նաև թանկարժեք մետաղներից և թանկարժեք քարերից պատրաստված իրերը: Նույն հոդվածի 1-ին մասի համաձայն Հայաստանի Հանրապետության թանկարժեք մետաղների և թանկարժեք քարերի ազգային պահուստը պետական սեփականություն հանդիսացող թանկարժեք մետաղների և թանկարժեք քարերի հազվագյուտ բնակտորների, ինչպես նաև թանկարժեք մետաղներից և թանկարժեք քարերից պատրաստված պատմամշակութային, թանգարանային, գիտական և գեղարվեստական նշանակություն ունեցող հազվագյուտ ոսկերչական և այլ կենցաղային իրերի ու կրոնական պաշտամունքի առարկաների հավաքածու է:

	1․ Ընդունվել է։ 

	ՀՀ վարչապետի աշխատակազմի իրավաբանական վարչություն

	25.08.2025թ.

	
	N 02/16.32/27614-2025

	1. Նախագծի նախաբանում հղում է կատարված նաև «Պետական գույքի կառավարման մասին» օրենքի 6-րդ հոդվածի 1-ին մասի 24-րդ կետին, որի անհրաժեշտությունը բացակայում է՝ նկատի ունենալով, որ այն որպես լիազորող նորմ արդեն իսկ նշված է նոր խմբագրությամբ շարադրվող որոշման նախաբանում:
2. Համաձայն «Պետական գույքի կառավարման մասին» օրենքի 6-րդ հոդվածի 1-ին մասի 24-րդ կետի՝  Կառավարությունը հաստատում է պետական մարմինների, հիմնարկների և կազմակերպությունների հաշվեկշռում հաշվառված՝ պետական սեփականություն հանդիսացող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի (...), ընդունման, պահպանության, օգտագործման, ծախսման, հաշվառման, ինչպես նաև դրանց տեղաբաշխման և գտնվելու վայրերը որոշելու կարգը, մինչդեռ նախագծում վերոնշյալ իրերի օգտագործման և ծախսման կարգի վերաբերյալ դրույթները թերի են, իսկ տեղաբաշխման և գտնվելու վայրերը որոշելու կարգավորումները բացակայում են:
3. Նախագծի հավելվածի 2-րդ կետի համաձայն՝ ՀՀ թանկարժեք մետաղների, թանկարժեք քարերի ու դրանցից  պատրաստված իրերի հաշվառման համակարգը կարող է համալրվել ՀՀ պետական գույքի կառավարման կոմիտեի միջոցով` գրավոր տրված ՀՀ վարչապետի համաձայնությամբ, մինչդեռ սույն դրույթից նախ՝ անհասկանալի է, թե ինչ են իրենցից ենթադրում հաշվառման համակարգը և գրավոր համաձայնությունը, երկրորդ՝ նախագծի հետագա կարգավորումներից բխում է, որ իրերը Կոմիտե են մուտքագրվում փորձագիտական եզրակացության հիման վրա, որի պարագայում պարզ չէ, թե որ փուլում է այդ համաձայնությունը անհրաժեշտ լինելու:
	Նույն համատեքստում խնդրահարույց են նաև հավելվածի 3-րդ, 22-24-րդ կետերով նախատեսված հաշվառման համակարգի արժեքների և հաշվառման համակարգի իրերի վերաբերյալ կարգավորումները:
4. Հավելվածի 6-րդ կետի համաձայն՝ պետական և համայնքային թանգարաններում գտնվող (...) թանգարանային առարկաների հաշվառումն ու պահպանությունն իրականացնում են թանգարանները` ՀՀ կառավարության 2012 թվականի մայիսի 31-ի թիվ 705-Ն որոշմամբ սահմանված կարգով, սակայն հարկ է նկատի ունենալ, որ վերոնշյալ որոշման իրավական հիմքը խնդրահարույց է:
5. Հարկ է նկատի ունենալ, որ նոր խմբագրությամբ շարադրվող որոշման 1-ին կետը, հավելվածի վերնագիրը և հավելվածի 1-ին կետը անհրաժեշտ  է համապատասխանեցնել լիազորող նորմի ձևակերպմանը:

	1․ Ընդունվել է։




2․  Ընդունվել է։












3․  Ընդունվել է։











4․ Նշված դրույթը հանվել է նախագծից։ 






5․ Ընդունվել է։
Ինչ վերաբերում է  որոշման 1-ին կետին, ապա այն համապատասխանում է  ՀՀ կառավարության 2007 թվականի ապրիլի 5-ի N 484-Ն որոշման վերնագրին։



